
Annotatsiya. Maqolada qatlamli konlarni qazib olishda ЭГ-15 va ЭГ-20 tipidagi gidravlik 

ekskavatrlarni qo‘llash orqali qazib-yuklash jarayoni samaradorligini ta‘minlash nazarda tutiladi. 

Qatlamli konlarni qazib olish ahamiyati, shu bilan bir qatorda tanlangan tipdagi gidravlik 

ekskavatrlarga mos keladigan (iqtisodiy samara beradigan) tashish transporti turi va markasi ilova 

tariqasida berilgan. 

 

Kalit so’zlar. Yonuvchi slanets, torf, razrez, gidravlik ekskavatr, rotorli ekskavatr, otval, cho‘mich hajmi, 

avtoag‘dargich, aylanish momenti, reduktor, kuzov. 

 

Energiya bilan ta’minlanish muammosi doim insoniyatning nazarida bo‘lib, har bir tarixiy davrda o‘ziga 

xos masalari namoyon bo‘lib kelgan. Ko‘mir, neft, tabiiy gaz va boshqa energiya manbalaridan 

foydalanish miqdorlari (belgilangan o‘lchov birliklarida) yillar davomida o‘zgarib keldi. Hozirgi vaqtda 

jahon energobalansidagi ko‘mir va neftning ulushi deyarli tenglashib qolgan.  Kelajakda qattiq yoqilg‘i 

(ko‘mir, yonuvchi slaneslar, torf) konlarini qazib chiqarishni ko‘paytirib borish ko‘zda tutilmoqda. 

Chunki dunyo miqyosida qattiq yoqilg‘ilarning zahirasi 90% ni, neft va gazniki esa faqat 7% ni tashkil 

qiladi .  

Yonuvchi foydali qazilmalar yoqilg‘i energetika bazasining asosini tashkil etadi va muhim xalq xo‘jaligi 

ahamiyatiga ega. Hech qaysi soha yonuvchi foydali qazilmalarsiz faoliyat ko‘rsata olmaydi. Ular kimyo, 

metallurgiya, energetika sohalari uchun asosiy xomashyo hisoblanadi. Butun dunyoda qazib olinadigan 

foydali qazilmalarning 85 % yonuvchi foydali qazilmalarga to‘g‘ri keladi. Yonuvchi foydali 

qazilmalarning asosiy elementlari, ya’ni yonuvchi moddalari uglerod (C) va vodoroddir (H). 

Shuni e’tiborga olgan holda  qatlamli konlar (ko‘mir konlar)ini   qazib olishda  qazib-yuklash ishlari 

samaradorligini ta’minlash zarur. 

Karyer (razrez) larda yangi texnika qo‘llanilishi natijasida kon ishlarini olib borish texnologiyasi va 

karyerning o‘lchamlari tobora takomillashib bormoqda. Hozirgi vaqtda chuqurligi 500-700 m va undan 

ham chuqur bo‘lgan karyerlar qurilishi loyihalashtirilmoqda. Pog‘ona balandligi 10-12 m dan 40 m 

gacha oshishiga imkon yaratilgan. Karyer ( razrez) larning yillik chuqurlashish tezligi 15-20 m ni tashkil 

qilmoqda.  Natijada karyerning yillik ishlab chiqarish quvvati yuqori bo‘lmoqda.  

Foydali qazilma  konlarini  ochiq  usulda  qazib  olishni  yanada  rivojlantirish quyidagi yo‘nalishlar 

asosida amalga oshiriladi: 

 mavjud va quriladigan yangi karyerlar ishlab chiqarish quvvatini 10-20 va undan ham ko‘p mln 

tonnagacha oshirish; 

 yumshoq  va  bo‘shoq  kon  jinslarini  qazib  olishda  uzluksiz  ishlaydigan (potok)  komplekslar  

(jumladan,  rotorli  ekskavator  komplekslari)  dan  keng foydalanish; 

 qoplama jinslarni cho‘michining hajmi 40 —  100 m kub , strelasining uzunligi 100  -  150  m  bo’lgan  

draglaynlar  bilan qazib  olib,  qazishdan  bo‘shagan  maydon (ichki otvallar)ga joylashtirish 

texnologiyasini kengaytirish; 

 -qazib olingan qoplama jins va foydali qazilmalarni karyer ichida o‘ziyurar tegirmonlarda maydalab, 

maydalangan kon massasini konveyerlar bilan tashishga asoslangan “sikl-potok” texnologiyasidan 

keng foydalanish; 

 -kon-transport  uskunalari  yangi  modellarini  keng  joriy  qilish:  

CBШ-320, CBШ-400  rusumli  burg‘ilash  stanoklari,  ЭКГ-20,  ЭKГ-20,  ЭКГ-15  elektr yuritkichli,  ЭГ-

15,  ЭГ-20  gidravlik  yuritkichli  ekskavatorlar,  cho‘mich  hajmi  25 m kub  bo‘lgan yuklovchi mashina, 

yuk ko‘tarish qobiliyati  110  -  180  -250 t  bo‘lgan  avtoag‘dargichlar (avtosamosvallar) va  boshqa  

yuqori  unumdorli  yangi  texnikalardan  keng foydalanish;  

 yo‘l qurish va boshqa yordamchi ishlarni to‘la mexanizatsiyalash; 

 boshqarishning  avtomatik  tizimlaridan  foydalanish  va  karyerlarda  joriy qilinadigan  tadbirlar  

loyihasini  tuzishda  matematik  usullar  va  EHM  dan  keng foydalanish.      

Shuni hisobga olgan holda karyerlarda ЭГ-15, ЭГ-20  tipdagi gidravlik ekskavatorlarini qo‘llash va 

tashish transportlari turlarini to‘g‘ri tanlash orqali yuqori samaradorlikka erishish masalasi yotadi. 

a)  b)  

  
Karyer gidravlik ekskavatorlari: a) ЭГ-15 b) ЭГ-20 

 

Karyer  gidrаvlik ekskаvаtоrlаrdа, o‘lchаmi nisbаtаn kаttа vа murаkkаb bo‘lgаn mехаnizm (chig‘ir,  

rеvers, tirsаkni hаrаkаtlаntiruvchi) vа uzаtmа (zаnjirli, tishli, friksiоn)lаr ishlаtilmаydi.  Bu karyer 

gidravlik  ekskаvаtоrlаrning qulаy vа iхchаmligidan dalolat beradi. Karyer gidravlik ekskavatrlarining 

bu yutug‘i o‘z navbatida ulаrni ishlаb chiqаrishdа kеng  tаrqаlishigа sаbаb bo‘lmоqdа. Karyer gidravlik 

ekskavatrlarining аsоsiy kаmchiliklаri sifatida quyidagilarni kеltirish mumkin: tаshqi hаrоrаtni 

ko‘tаrilishi ulаrni ish unumdоrligini pаsаyishigа  sаbаb bo‘lаdi, shuningdеk, dеtаl vа mехаnizmlаrini 

tа’mirlаsh, ulаrgа  servis хizmаt ko‘rsаtish хаrаjаtlаrining yuqоriligni ko‘rsаtish mumkin.   

Shu bilan bir qatorda gidrаvlik bоshqаrilаdigаn ekskаvаtоrlаr mехаnik bоshqаrilаdigаn 

ekskаvаtоrаrgа nisbаtаn bir qаnchа avfzalliklarga ega ekanligini ta’kidlab o‘tish zarur. Aylаntirish 

mоmеnti vа kuchning yuqоriligi, uzаtmаli rеduktоrlаrni kаm ishlаtilishi, bоshqаrish vа servis хizmаt 

ko‘rsаtishni оsоnligi shular jumlasidan.          

Karyerlarda qo‘llaniladigan ekskavatr va avtosamasvallarning ishchi o‘lchamlari mos kelishi kerak. 

Avtosamosvallar kuzovining sig‘imi (V) , ekskavatr cho‘michi sig‘imi (E) bilan nisbati 4-10 oralig‘ida 

bo‘lishi kerak. 

Shuni e’tiborga olgan holda ЭГ-15 uchun  BelAZ-7521 tipidagi avtosamosval (kuzov sig‘imi 90  metr 

kub)ni, ЭГ-20  tipdagi gidravlik ekskavatorlarni  qo‘llaganda BelAZ-75501 tipidagi avtosamosval (kuzov 

sig‘imi 110  metr kub) ni qo‘llashni iqtisodiy samaradorlikni ta’minlaydi. Bu texnikalarni birga 

qo‘llanilganda bu ikki texnikadan foydalanilish koeffitsiyenti yuqori bo‘ladi. Bu esa o‘z o‘rnida karyerda 

yuqori ishlab chiqarish  unumdorligini ta’minlaydi. 

